
	PRIJEDLOG



Broj: 02-19-986/21-AP-4
Datum: 07.05.2021. godine

Na osnovu člana 42. stav (1) Zakona o Prostornom uređenju i građenju („Službene novine Zeničko-dobojskog kantona“, broj: 1/14 i 4/16) i člana 25. Statuta Općine Zavidovići („Službeni glasnik općine Zavidovići“, broj: 5/2008 i 5/a/2008 i 11/2019), Općinsko vijeće Zavidovići __. sjednici  održanoj dana __.__.2021. godine, donijelo je: 

O D L U K U

o pristupanju izradi Regulacionog plana „Kamenica“ Zavidovići

Član 1

(Vrsta Plana)

Pristupa se izradi Regulacionog plana „Kamenica“ Zavidovići (u daljem tekstu Plan).

Član 2.

(Granice područja za koje se Plan radi)

 (1) Obuhvat Regulacionog plana “Kamenica“ je u okviru tri katastarske općine: k.o. Kamenica, k.o. Mitrovići  i  k.o. Borovnica.

Granica obuhvata polazi od najsjevernije tačke (tačka T1) koja se nalazi na Regionalnom putu Zavidovići – Ponijeri - Kakanj (cca 400 m prije velikog vodopada na rijeci Gostović), od te tačke granica ide obodom brda desnom stranom rijeke Gostović na prostoru k.o. Borovnica, u pravcu istoka i konstantno mjenja pravac ka jugu, dolazi do potoka (mjesto spajanja sa potokom je cca 50 mm udaljeno od mosta), koji je granica između dvije katastarske općine (k.o. Borovnica i k.o. Kamenica), dalje granica ide uzvodno potokom cca 200 m, prelazi u k.o. Kamenica, nastavlja granicom k.č. 131/2, ulazi u k.č. 131/1 i ponovo dolazi do regionalnog puta, gdje nastavlja lijevom stranom u pravcu Kamenice, do mjesta gdje dalekovod prelazi preko rijeke i ceste na tromeđi parcela k.č. 132/1, k.č. 276 i puta k.č. 136, sve u k.o. Kamenica (na mjestu gdje elektrodalekovod prelazi preko rijeke Gostović) (tačka T2), granica dalje ide jugozapadno kroz k.č. 131/1 (obodom kosine brda) gdje ponovo dolazi do granice puta k.č. 136 i nastavlja granicom k.č. 131/3, prelazi preko puta k.č. 143, zatim granicom parcele k.č. 183/2 i onda kreće u pravcu sjevera granicom parcele k.č. 182, pa nastavlja sa k.č. 181/1, pa preko k.č. 180/2, zatim k.č. 177, gdje dolazi do javnog puta obilježenog sa k.č. 143, do sjeverne granice k.č. 176, nastavlja granicom k.č. 172, dolazi do k.č. 153, njenom sjevernom i istočnom granicom do k.č. 154, zatim k.č. 168, k.č. 166, presjeca parcelu k.č. 165 i dolazi do k.č. 178, nastavlja južno granicom parcela k.č. 178, k.č. 179 i dolazi do parcele k.č. 162, njenom sjevernom granicom ide do k.č. 160/1 i spušta se južno do javnog puta k.č. 142, presjeca put i parcelu k.č. 131/4, te ide istočno granicom parcela k.č. 4, k.č. 10, k.č. 13, k.č. 14/1, k.č. 15/1, k.č. 17, k.č. 20, pa granicom k.č. 17, k.č. 18, k.č. 24, k.č. 25, k.č. 35, k.č. 37/1 sve prema k.č. 38 i odatle dalje dolazi do javnog puta k.č. 39 koji nastavlja do parcele k.č. 44/2, i onda dolazi do javnog puta k.č. 129  kojim ide oko 90 metara te  ponovo presijeca parcelu k.č. 44/2 i ide do granice sa k.č. 44/1 odakle nastavlja granicom do k.č. 55 koju presijeca i zatim prelazi preko rijeke k.č. 127 i nastavlja lijevom obalom rijeke k.č. 141, sve do granice k.č. 184/1 (tačka T3), onda nastavlja granicom k.č. 184/1 i k.č. 184/2, dolazi do granice k.č. 80/2, onda sječe k.č. 80/2 po obodu šume do zgrade šumske uprave, odakle nastavlja prema potoku Ulena (k.č. 100), prelazi na drugu stranu, dolazi do granice k.č. 101/1 i njenom granicom nastavlja do k.č. 101/2, ponovo se vraća u k.č. 101/1 (iznad porušenog motela), gdje se spušta do rijeke Gostović (iznad mosta) k.č. 128,  dalje nastavlja desnom stranom rijeke Gostović i kod mosta prelazi rijeku do četveromeđe k.č. 124, k.č. 116/1, k.č. 128 i k.č. 119, odakle ide do mosta (tačka T4) kod ušća rijeke Suha u Gostović (k.č. 124), prelazi preko k.č. 123 i ide granicom k.č. 120/1 prema k.č. 122, nastavlja u pravcu zapada granicom 121/1, k.č. 121/3, gdje dolazi do rijeke Gostović i ide nizvodno lijevom obalom Gostovića sve do k.č. 193/4, k.o. Kamenica, nakon toga siječe k.č. 193/1 do granice katastarske općine Mitrovići, a onda prelazi u k.o. Mitrovići, k.č. 1040/1, spušta se do rijeke Trbušice k.č. 1100 i prelazi na drugu stranu rijeke gdje presijeca k.č. 704/1, zatim presijeca javni put k.č.727 (tačka T5)  i ide dalje kosinom šume iznad izgrađenih vikendica kroz k.č.703/1 i ponovo se spušta do rijeke Gostović k.č. 1105 na tromeđi k.č. 703/1, 703/2 i 1100, odakle dalje ide nizvodno cca 1000 m nizvodno do, tromeđa k.č. 276, k.č. 132/1 i k.č. 136 (tačka T2), odakle nastavlja lijevom stranom rijeke Gostović (k.č. 1105, k.o. Mitrovići), te se tako granica pruža narednih cca 500 m nizvodno, presjeca k.č. 703/1 (k.o. Mitrovići) u smjeru sjeverozapada naspram parcele k.č. 132/2, k.o. Kamenica i dolazi do velikog vodopada na rijeci Gostović, sa lijeve strane rijeke, odakle nastavlja u pravcu sjevera, ponovo presjeca rijeku i dolazi do početne tačke (tačka T1) koja se nalazi na Regionalnom putu Zavidovići – Ponijeri - Kakanj.
(2) Grafički prikaz granica obuhvata Plana iz prethodnog stava je sastavni dio ove Odluke.

Član 3.

(Vrsta Planskog dokumenta višeg reda na osnovu kojeg se vrše izmjene i dopune Plana)

Plan se mijenja na osnovu Prostornog plana općine Zavidovići („Službeni glasnik Općine Zavidovići“, broj: 01/18).

Član 4.

(Vremenski period za koji se Plan donosi)

Plan se donosi za period od 5 godina.

Član 5.

(Smjernice za izradu Plana)

Prilikom izrade Plana neophodno je držati se slijedećih smjernica:

a) Poštovati odredbe Prostornog plana općine Zavidovići u pogledu osnovne namjene prostora, te saobraćajne i komunalne infrastrukture,

b) Izvršiti detaljnju analizu i valorizaciju postojećeg stanja izgrađenih objekata i mogućnost njihovog inkorporiranja u Plan bez narušavanja harmonije sa planiranim novim građevinskim objektima,

c) Preispitati mogućnost izradnje objekata u svrhu povećanja turističke ponude (hoteli, moteli, restorani, sportsko rekreativni objekti za odrasle i djecu, šetnice i sl. sadržaji),

d) Prilikom planiranja novih objekata voditi računa da oni koresponduju sa bližom okolinom  i uklapaju se u prirodni pejzaš i da svi zajedno čine kompaktno uređenu cjelinu gdje urbanističko-arhitektonsko estetsko oblikovni sklop elemenata treba da odgovara modernom turističkom naselju u savremenom smislu,

e) Planirati opremanje područja plana kvalitetnom mrežom saobraćajne i komunalne infrastrukture,

f) Planirati dovoljan broj parkova i zelenih površina,

g) Planirati zamjenu dotrajalog građevinskog fonda, 

h) Karakterom građenja i uređenja prostora potrebno je obezbjediti minimum konflikta u prostoru.

Član 6.

(rok izrade Plana)

Rok za izradu plana je 8 mjeseci od dana donošenja ove Odluke, a zaključno sa izradom Prijedloga Plana.

Član 7.

(Sadržaj plana)

Prednacrt, nacrt i prijedlog Plana se sadrži od tekstualnog i grafičkog dijela Plana.

Član 8.

Tekstualni dio Plana, odnosno njegov prednacrt, nacrt i prijedlog ima tri dijela:

a) izvod iz urbanističke osnove,

b) projekcija izgradnje uređenja prostorne cjeline i

c) odluka o provođenju Regulacionog plana.

Član 9.

(1) Grafički dio Plana prezentira se na odgovarajućem broju tematskih karata i to:

a) izvod iz Plana šireg područja (iz urbanističke osnove), 

b) prikaz postojećeg stanja iz urbanističke osnove sa postojećom namjenom površina, katastarskim parcelama, nadzemnim i podzemnim objektima i instalacijama i sl.,

c) granice prostorne cjeline sa namjenom površina,

d) za individualnu izgradnju plan parcelacije sa numeracijom površina,

e) razmještaj, orijentaciona namjena objekata, vertikalni gabariti i orijentacioni horizontalni gabariti,

f) regulacione i građevinske linije u skladu sa članom 37. Zakona o prostornom uređenju i građenju,

g) nivelacioni podaci,

h) saobraćajna, komunalna i energetska infrastruktura na nivou idejnih rješenja (pješački i kolski saobraćaj), regulacija voda, vodovodna i kanalizaciona mreža, PTT mreža i dr.,

i) objekti kulturno-historijskog naslijeđa i objekti predviđeni za rekonstrukciju, sanaciju i konzervaciju i

j) tretman zelenih površina na nivou idejnih rješenja.

(2) Broj karata na kojima se daju navedeni sadržaji ovisi od mogućnosti objedinjavanja pojedinih tema, s tim da sadržaj mora biti pregledno prezentiran, odnosno da je moguća identifikacija površina i objekata svake pojedine teme.

Član 10.

(Odredbe sudjelovanja javnosti – javnoj raspravi i javnom uvidu)

Načelo uključivanja javnosti mora biti kontinuirano provedeno počevši od donošenja ove Odluke pa do utvrđivanja prijedoga Plana, a u skladu sa Programom i planom aktivnosti za izradu Plana.

Član 11.

(Sredstva za izradu Plana)

Neophodna finansijska sredstva za izradu Plana će se obezbijediti u Budžetu općine Zavidovići.

Član 12.

(Nosilac pripreme Plana)

Nosilac pripreme Plana je Općinski načelnik putem Službe za upravu geodetskih, imovinsko-pravnih poslova i urbanizma.

Član 13.

(Nosilac izrade Plana)

(1) Nosilac izrade Plana će se odabrati u skladu sa članom 45. stav (4) Zakona o prostornom uređenju i građenju Zeničko-dobojskog kantona.

(2) Nosilac izrade Plana iz prethodnog stava je dužan izraditi Prijedlog plana u roku iz člana 6. Ove Odluke.

Član 14.

(Završne odredbe)

Ova Odluka stupa na snagu prvi naredni dan od dana objavljivanja u „Službenom glasniku Općine Zavidovići“.

                                                                                                       PREDSJEDAVAJUĆA

                                                                                                       OPĆINSKOG VIJEĆA

  mr. iur. Erna Merdić Smailhodžić 

                                                                     O B R A Z L O Ž E N J E
PRAVNI OSNOV DONOŠENJA ODLUKE
Pravni osnov ove Odluke je:

Član 42. stav (1) Zakona o Prostornom uređenju i građenju Zeničko-dobojskog kantona koji glasi: „Prije pristupanja izradi ili izmjeni planskih dokumenata Skupština Kantona ili općinsko vijeće, zavisno od nadležnosti, donosi Odluku o pristupanju izradi ili izmjeni planskih dokumenata.“

RAZLOZI DONOŠENJA ODLUKE
Općina Zavidovići je 2018. godine donijela Prostorni plan Općine kao razvojni plan („Službeni glasnik Općine Zavidovići“ broj: 1/2018). Donošenjem ovog planskog dokumenta kojim se definišu osnovna načela uređenja prostora stekla se i formalna zakonska osnova za donošenje Regulacionog  plana kao detaljnog planskog dokumenta.
Regulacionim planom kao tehničko-regulativnim dokumentom se reguliše korištenje zemljišta, izgradnja i uređenje prostora u granicama obuhvata Plana.
Prostornim planom općine Zavidovići ovo područje je definisano kao područje za razvoj turizma i za koncentrisanu vikend izgradnju – rekreativne zone sa vikend objektima.
Ovim Planom će se omogućiti korištenje prostora na lokalitetu Kamenica građenjem sadržaja u skladu sa Prostornim planom općine Zavidovići, odrediti lokacijski uslovi koji definišu namjenu, položaj, funkciju i veličinu i oblikovanje građevina, poštujući Program i plan aktivnosti za pripremu i izradu Plana i smjernice za izradu Plana iz člana 5. ove Odluke.
Na ovaj način bi se pored kvalitetnog iskorištenja značajnog zemljišnog resursa na lokalitetu Kamenica preduprijedila nelegalna gradnja i eventualno omugućila legalizacija postojeće nelegalne gradnje u skladu sa Zakonom.
Obzirom da se predmetno područje nalazi u blizini zaštićenog područja Park prirode „Tajan“, izlišno je govoriti koliki je značaj planskog definisanja ovog lokaliteta kroz regulacioni plan.
Donošenje Regulacionog plana „Kamenica“ je uvršteno u Program rada Općinskog vijeća Zavidovići za 2021. godinu.
FINANSIJSKA SREDSTVA POTREBNA ZA PROVOĐENJE OVE ODLUKE

Finansijska sredstva za realizaciju ove Odluke u svim njenim fazama od izrade prednacrta, nacrta i prijedloga Plana će se obezbijediti u Budžetu općine Zavidovići.

                                                                                                OPĆINSKI NAČELNIK
            Dr. sci. Hašim Mujanović
Obradio: __________________ 
                 (Remzo Sinanović) 

